
KIRISH

Bozor iqtisodiyoti sharoitida iqtisodiyotning barcha sohalari
samarali rivojlanishi uchun xo'jalik subyektlari hamkorlikda fao-
iiyat yuritishlari zarur hisoblanadi. Ushbu holatda esa, xo‘jalik
subyektlarining moliyaviy holatini bilishi uchun nazorat tizi-
mining auditorlik faoiiyatidan foydalanish zaruriyali yuzaga
keladi. Bular natijasida «Audit» fanini bo'lajak iqtisodchi muta-
xassislarga o‘qitish dolzarbligi kelib chiqadi.

«Audit» fanini o'qitishdan maqsad, talabalarga auditorlik
tashkiloti tomonidan xo‘jalik yurituvchi subyektlaming buxgal-
teriya hisobi, moliyaviy hisoboti va boshqa moliyaviy axborotlari
to‘g£riligi va qonun hujjatlariga mosligi to£g£risida xolis va asosli
fikr shakllantirish uchun zarur bo‘lgan auditorlik amallarini
bajarish bo'yicha nazariy bilim berishdan iborat.

Ushbu fanni o'qitishning vazifalari: auditorlik faoliyatini tar-
tibga soluvchi me’yoriy-huquqiy hujjatlar bilan chuqur tanishti-
rish; xo‘jalik yurituvchi subyekt faoliyati bilan tanishish, shartno-
ma tuzish, dastlabki kelishuvlami amalga oshirish, auditni dast-
labki rejasi va dasturini tuzish; auditorlik hujjatlari va dalillarini
to‘plash; moliyaviy hisobot va boshqa moliyaviy axborot to‘g£ri-
ligi va qonun hujjatlariga mosligini aniqlash maqsadida tekshirish
usullarini ohgatish; auditorlik hisoboti va auditorlik xulosasini
tayyorlash, tuzish va h.k.

